
ಮಾಧ್ಯಮ ಪ್ರಕಟಣೆ
ಬಿ.ಪ್ಯಾಕ್ ಮೂಲಕ ಬೆಂಗಳೂರು ನಾಗರಿಕರ ಸಮೀಕ್ಷೆ ವರದಿ ಪ್ರಕಟ
ಬೆಂಗಳೂರು ನಗರದಲ್ಲಿ 8405 ಪ್ರತಿಕ್ರಿಯೆಗಳ ನಾಗರಿಕ ಸೇವೆಗಳ ಆದ್ಯತೆಗಳು ಹಾಗೂ ಸೇವಾ ಗುಣಮಟ್ಟದ ಬಗ್ಗೆ ನಾಗರಿಕರ ಗ್ರಹಿಕೆ ಅರ್ಥೈಸಿಕೊಳ್ಳುವ ಗುರಿ


ಬೆಂಗಳೂರು, ಮಂಗಳವಾರ ಸೆಪ್ಟೆಂಬರ್ 20, 2022

ಇಪ್ಪತ್ತೊಂದನೇ ಶತಮಾನದ ಒಂದು ದೊಡ್ಡ ಸವಾಲು ಎಂದರೆ  ಕ್ಷಿಪ್ರ ನಗರೀಕರಣ ಮತ್ತು ಯೋಜಿತವಲ್ಲದ ನಗರ ಬೆಳವಣಿಗೆಯ ದುಷ್ಪರಿಣಾಮಗಳಿಗೆ ಸಿಲುಕಿರುವ ನಗರಗಳನ್ನು  ಚೇತರಿಸಿಕೊಳ್ಳುವಂತೆ ಮಾಡುವುದು. ಕಳೆದ ದಶಕಗಳಲ್ಲಿ ಕಂಡ ಅಭಿವೃದ್ಧಿಯ ಗಂಭೀರ ಪರಿಣಾಮಗಳನ್ನು ಬೆಂಗಳೂರು ನಗರವೂ ​​ಎದುರಿಸುತ್ತಿದೆ. ಇತ್ತೀಚೆಗೆ ಮಳೆ ಸುರಿದ ಸಮಯದಲ್ಲಿ ನಗರದ ವಿವಿಧೆಡೆ ನೀರು ನಿಂತಿದ್ದು ಇದಕ್ಕೆ ನಿದರ್ಶನವಾಗಿದೆ.

ಕಳೆದ ಕೆಲವು ವರ್ಷಗಳಿಂದ ಮಳೆ ಸುರಿದಾಗ ನಗರದ ಪ್ರವಾಹದ ಪ್ರಮಾಣದಲ್ಲಿ ಭಾರಿ ಹೆಚ್ಚಳವಾಗುತ್ತಿರುವುದು ರಸ್ತೆಗಳ ನಾಶಕ್ಕೆ ಕಾರಣವಾಗುತ್ತಿದೆ, ಹಲವಾರು ಗಂಟೆಗಳ ಕಾಲ ಸಂಚಾರ ದಟ್ಟಣೆ ಉಂಟಾಗುತ್ತಿದೆಯಲ್ಲದೆ, ಸಾರ್ವಜನಿಕ ಆಸ್ತಿ ಮತ್ತು ಆರೋಗ್ಯಕ್ಕೆ ವ್ಯಾಪಕ ಹಾನಿಯಾಗುತ್ತಿದೆ. ಬೆಂಗಳೂರು ಮಹಾನಗರ ಪ್ರದೇಶದಲ್ಲಿ ಮಳೆ ನೀರು ಹರಿವು ಮತ್ತು ಇತರ ಸಂಬಂಧಿತ ಸಮಸ್ಯೆಗಳ ನಿರ್ವಹಣೆಗೆ ಮೂಲಸೌಕರ್ಯಗಳ  ವಿನ್ಯಾಸ, ತಾಂತ್ರಿಕತೆ, ವಿವಿಧ ಸೇವಾ ಸಂಸ್ಥೆಗಳ ನಡುವೆ ಹೊಂದಾಣಿಕೆ ಸಂಬಂಧದಲ್ಲಿ ಹೆಚ್ಚಿನ ಹಾಗೂ ಸಂಪೂರ್ಣ ಪರೀಕ್ಷೆಯ ಅಗತ್ಯವಿದೆ.

ಬಿ.ಪ್ಯಾಕ್ ಈ ವರ್ಷದ ಆರಂಭದಲ್ಲಿ ಬೆಂಗಳೂರು ನಾಗರಿಕ ಗ್ರಹಿಕೆ ಸಮೀಕ್ಷೆಯನ್ನು ನಡೆಸಿತು, ನಾಗರಿಕ ಸೇವೆಗಳಿಗೆ ನಾಗರಿಕರ ಆದ್ಯತೆಗಳು ಮತ್ತು ಬೆಂಗಳೂರು ನಗರದಲ್ಲಿ ಸೇವೆಗಳ ವಿತರಣೆಯ ಗುಣಮಟ್ಟದ ಬಗ್ಗೆ ನಾಗರಿಕರ ಗ್ರಹಿಕೆಯನ್ನು ಅರ್ಥಮಾಡಿಕೊಳ್ಳುವ ಉದ್ದೇಶದಿಂದ ಈ ಸಮೀಕ್ಷೆಯನ್ನು ಕೈಗೊಳ್ಳಲಾಯಿತು.

ಸಮೀಕ್ಷೆಯಲ್ಲಿ ನಾಗರಿಕರ ಜಾಗೃತಿ ಮತ್ತು ಪಾಲ್ಗೊಳ್ಳುವಿಕೆ, ಆಡಳಿತ ಮತ್ತು ನಾಗರಿಕ ಸೌಕರ್ಯಗಳ ತೃಪ್ತಿಯ ಮಟ್ಟ, ಪಾಲಿಕೆ ಚುನಾವಣೆ ಕುರಿತಂತೆ ಮೂರು ವಿಭಾಗಗಳನ್ನು ಮಾಡಿಕೊಳ್ಳಲಾಗಿತ್ತಲ್ಲದೆ, ಆ ಸಂಬಂಧ ಪ್ರಶ್ನೆಗಳನ್ನು ಕೇಳಲಾಗಿತ್ತು. ಬೆಂಗಳೂರು ನಾಗರಿಕರ ಸಮೀಕ್ಷೆ ವರದಿಯನ್ನು ಇಂದು ಪ್ರಕಟಿಸಲಾಗಿದೆ.

2022ರ ಫೆಬ್ರವರಿ-ಮೇ ಅವಧಿಯಲ್ಲಿ ಆನ್‌ಲೈನ್ ಮತ್ತು ನಾಗರಿಕರಿಗೆ ಪ್ರಶ್ನಾವಳಿಗಳನ್ನು ನೀಡಿ, ಹಿಂದಿನ 198 ವಾರ್ಡ್‌ಗಳ ಪೈಕಿ, 186 ಬೆಂಗಳೂರು ಮಹಾನಗರ ಪಾಲಿಕೆ ವಾರ್ಡ್‌ಗಳನ್ನು ಒಳಗೊಂಡ 8 ವಲಯಗಳಲ್ಲಿ 8405 ಪ್ರತಿಕ್ರಿಯೆಗಳನ್ನು ಸಂಗ್ರಹಿಸಲಾಯಿತು. 

ಬೆಂಗಳೂರು ನಾಗರಿಕರ ಸಮೀಕ್ಷೆಯ ಪ್ರಮುಖ ಒಳನೋಟಗಳು:

ವಿಭಾಗ 1: ನಾಗರಿಕ ಜಾಗೃತಿ ಮತ್ತು ಭಾಗವಹಿಸುವಿಕೆ (ಪಾಲಿಕೆ ವಾರ್ಡ್ ಸಂಬಂಧಿತ)

· 2015-2020ರ ಅವಧಿಯಲ್ಲಿ ಪಾಲಿಕೆ ವಾರ್ಡ್ ಕಾರ್ಪೋರೇಟರ್ ಬಗ್ಗೆ ಅರಿವು: ಬೆಂಗಳೂರು ನಗರ ಮಟ್ಟದಲ್ಲಿ 2015-2020ರ ಅವಧಿಯಲ್ಲಿದ್ದ ಪಾಲಿಕೆ ವಾರ್ಡ್‌ನ  ಕಾರ್ಪೊರೇಟರ್ ಬಗ್ಗೆ ಶೇ.85 ಮಂದಿಗೆ ಅರಿವಿದ್ದರೆ, 
· 2015-2020ರ ಅವಧಿಯಲ್ಲಿ ಹಿಂದಿನ ಕಾರ್ಪೋರೇಟರ್ ಮಾಡಿದ ಕೆಲಸಗಳ ಬಗ್ಗೆ ತೃಪ್ತಿ: ಒಟ್ಟು ಪ್ರತಿಕ್ರಿಯಿಸಿದವರಲ್ಲಿ ಶೇ.35ರಷ್ಟು ಜನರು 2015-2020ರ ಅವಧಿಯಲ್ಲಿ ಮಾಜಿ ಕಾರ್ಪೊರೇಟರ್ ಮಾಡಿದ ಒಟ್ಟಾರೆ ಕೆಲಸದಿಂದ ತೃಪ್ತರಾಗಿರುವುದಾಗಿ  ಅಭಿಪ್ರಾಯಪಟ್ಟಿದ್ದಾರೆ. 
· ಮಾಜಿ ಕಾರ್ಪೋರೇಟರ್ ಸಮಸ್ಯೆಗಳನ್ನು ಪೂರ್ವಭಾವಿಯಾಗಿ ಗುರುತಿಸಿ ಪರಿಹರಿಸಿದ  ನಿದರ್ಶನಗಳು: ಸಮಸ್ಯೆಗಳನ್ನು ಪರಿಹರಿಸಲು ಕಾರ್ಪೊರೇಟರ್ ಪೂರ್ವಭಾವಿಯಾಗಿ ಸಹಾಯ ಮಾಡಿದ ಉದಾಹರಣೆಗಳಿವೆ  ಎಂದು ಶೇ. 57 ರಷ್ಟು ಮಂದಿ ಹೇಳಿದ್ದಾರೆ. 
· ವಾರ್ಡ್ ಸಮಿತಿ ಸಭೆಗಳ ಪರಿಣಾಮ: ಬೆಂಗಳೂರಿನಲ್ಲಿ ಪ್ರತಿಕ್ರಿಯಿಸಿದ ಶೇ.70 ಮಂದಿ ವಾರ್ಡ್ ಸಮಿತಿಗಳು ಪರಿಣಾಮಕಾರಿ ಎಂದು ಅಭಿಪ್ರಾಯಪಟ್ಟಿದ್ದಾರೆ, 
· ವಾರ್ಡ್ ಸಮಿತಿ ಸಭೆಗಳನ್ನು ನಿಯಮಿತವಾಗಿ ನಡೆಸಿದ  ಬಗ್ಗೆ:	ಪ್ರತಿಕ್ರಿಯಿಸಿದ ಶೇ.47% ಮಂದಿ ವಾರ್ಡ್ ಸಮಿತಿ ಸಭೆಗಳ ಬಗ್ಗೆ ತಮಗೆ ತಿಳಿದಿಲ್ಲ ಎಂದು ಹೇಳಿದ್ದಾರೆ. ಶೇ.30 ಉತ್ತರದಾರರು ವಾರ್ಡ್ ಸಮಿತಿ ಸಭೆಗಳು ನಿಯಮಿತವಾಗಿ ನಡೆಯುತ್ತವೆ ಎಂದು ಹೇಳಿದ್ದಾರೆ ಮತ್ತು ಶೇ.23ಕ್ಕಿಂತ ಹೆಚ್ಚು ಮಂದಿ ವಾರ್ಡ್ ಸಮಿತಿ ಸಭೆಗಳು ನಿಯಮಿತವಾಗಿ ನಡೆಯುತ್ತಿರಲಿಲ್ಲ / ಅನಿಯಮಿತ ರೀತಿಯಲ್ಲಿ ವಾರ್ಡ್ ಸಮಿತಿ ಸಭೆಗಳು ನಡೆಯುತ್ತಿದ್ದವು ಎಂದು ಹೇಳಿದ್ದಾರೆ 
· ವಾರ್ಡ್ ಸಮಿತಿ ಸಭೆಗಳಿಗೆ ಹಾಜರಾದ ಬಗ್ಗೆ: ಬೆಂಗಳೂರು ನಗರ ಮಟ್ಟ: ಶೇ.63 ಮಂದಿ ತಮ್ಮ ವಾರ್ಡ್‌ಗಳಲ್ಲಿನ ವಾರ್ಡ್ ಸಮಿತಿ ಸಭೆಗಳಿಗೆ ಹಾಜರಾಗಿಲ್ಲ ಎಂದು ತಿಳಿಸಿದರೆ

ವಿಭಾಗ 2: ಆಡಳಿತ ಮತ್ತು ನಾಗರಿಕ ಸೌಕರ್ಯಗಳ ತೃಪ್ತಿಯ ಮಟ್ಟ

· ಬೆಂಗಳೂರು ನಗರದ ಒಟ್ಟಾರೆ ಆಡಳಿತ ವ್ಯವಸ್ಥ: ಪ್ರತಿಕ್ರಿಯಿಸಿದ ಶೇ.57 ಮಂದಿ ನಗರದ ಒಟ್ಟಾರೆ ಆಡಳಿತ ವ್ಯವಸ್ಥೆ ತೃಪ್ತಿಕರವಾಗಿಲ್ಲ ಎಂದು ಹೇಳಿದ್ದಾರೆ 
· ತಮ್ಮ ವಾರ್ಡ್‌ನಲ್ಲಿ ಗಮನಿಸಬೇಕಾದ ಪ್ರಮುಖ 5 ಸಮಸ್ಯೆಗಳು:
1. ರಸ್ತೆಗಳ ನಿರ್ಮಾಣ ಮತ್ತು ನಿರ್ವಹಣೆ - ರಸ್ತೆಗಳು ಮತ್ತು ಹೊಂಡಗಳ ನಿರ್ವಹಣೆಗೆ ಆದ್ಯತೆ
2.  ಕುಡಿಯುವ ನೀರು
3. ಕಸ ತೆಗೆಯುವಿಕೆ ಮತ್ತು ಘನತ್ಯಾಜ್ಯ ನಿರ್ವಹಣೆ
4. ತ್ಯಾಜ್ಯ ನೀರು ನಿರ್ವಹಣೆ.  
5. ಸಾರ್ವಜನಿಕ ಶೌಚಾಲಯ ವ್ಯವಸ್ಥೆ
· ಬೆಂಗಳೂರಿನಲ್ಲಿ ಸಾರ್ವಜನಿಕ ಸೇವೆಗಳ ತೃಪ್ತಿ ಮಟ್ಟ: ರಸ್ತೆಗಳು ಮತ್ತು ಚಲನಶೀಲತೆ ಬೆಂಗಳೂರಿನಲ್ಲಿ ಅತ್ಯಂತ ಅತೃಪ್ತಿಕರ ಸೇವೆಗಳಾಗಿವೆ. ಕೆರೆಗಳ ಅಭಿವೃದ್ಧಿ ಮತ್ತು ಪುನರುಜ್ಜೀವನವು ಅತ್ಯಂತ ತೃಪ್ತಿಕರವಾಗಿದೆ, ಬಹುಶಃ ಕೆರೆಗಳನ್ನು ಪುನರುಜ್ಜೀವನಗೊಳಿಸುವ ನಿಟ್ಟಿನಲ್ಲಿ ಕಳೆದ ಕೆಲವು ವರ್ಷಗಳಲ್ಲಿ ಮಾಡಿದ ಪ್ರಯತ್ನಗಳು ಮತ್ತು ನಾಗರಿಕರ ಸಕ್ರಿಯ ಪಾಲ್ಗೊಳ್ಳುವಿಕೆಯಿಂದಾಗಿ ಇರಬಹುದು.

· ವಾರ್ಡ್‌ನಲ್ಲಿ ಸೇವೆಗಳ ತೃಪ್ತಿ ಮಟ್ಟ

· ಮಹದೇವಪುರ ವಲಯದ ವಾರ್ಡಿನಲ್ಲಿ ನಾಗರಿಕ ಸೌಕರ್ಯಗಳು ಮತ್ತು ಸೇವೆಗಳ ವಿತರಣೆಗೆ ಸಂಬಂಧಿಸಿದಂತೆ ಹೆಚ್ಚಿನ ಮಟ್ಟದ ಅಸಮಾಧಾನವನ್ನು ಹೊಂದಿರುವ ವಲಯವಾಗಿ ಹೊರಹೊಮ್ಮಿದೆ ಮತ್ತು ರಾಜರಾಜೇಶ್ವರಿ ನಗರ ವಲಯದ ವಾರ್ಡಿನಲ್ಲಿ ಹೆಚ್ಚು ತೃಪ್ತಿ ಹೊಂದಿರುವ ವಲಯವಾಗಿ ಹೊರಹೊಮ್ಮಿದೆ
· ಪ್ರತಿಕ್ರಿಯಿಸಿದ ಶೇ.34 ಮಂದಿ ತಮ್ಮ ವಾರ್ಡ್‌ನಲ್ಲಿನ ಚಲನಶೀಲತೆಯ ಪರಿಸ್ಥಿತಿಗಳ ಕುರಿತು ತೃಪ್ತಿ ವ್ಯಕ್ತಪಡಿಸಿದ್ದಾರೆ
· ಪ್ರತಿಕ್ರಿಯಿಸಿದ ಶೇ. 30 ಮಂದಿ ತಮ್ಮ ವಾರ್ಡ್‌ನಲ್ಲಿನ ರಸ್ತೆ ಪರಿಸ್ಥಿತಿಗಳ ತೃಪ್ತಿಯ ಮಟ್ಟದಲ್ಲಿ ಅತೃಪ್ತರಾಗಿದ್ದಾರೆ 
· ಪ್ರತಿಕ್ರಿಯಿಸಿದವರಲ್ಲಿ ಶೇ 37% ಜನರು ತಮ್ಮ ವಾರ್ಡ್‌ನಲ್ಲಿರುವ ಉದ್ಯಾನವನಗಳು ಮತ್ತು ಆಟದ ಮೈದಾನಗಳ ಅಭಿವೃದ್ಧಿ ಮತ್ತು ನಿರ್ವಹಣೆಯಲ್ಲಿ ಪಾಲಿಕೆ ಮಾಡಿದ ಕೆಲಸದ ಬಗ್ಗೆ ತೃಪ್ತಿ ಹೊಂದಿದ್ದಾರೆ
· ಬೆಂಗಳೂರಿನ ಶೇ.46ರಷ್ಟು ಮಂದಿ ತಮ್ಮ ವಾರ್ಡ್‌ನಲ್ಲಿ ಕೆರೆ ಅಭಿವೃದ್ಧಿ ಮತ್ತು ಪುನರುಜ್ಜೀವ ಕೆಲಸದಿಂದ ತೃಪ್ತರಾಗಿದ್ದಾರೆ
ವಿಭಾಗ 3: ಪಾಲಿಕೆ ಚುನಾವಣೆ

· 2010ರ ಪಾಲಿಕೆ ಚುನಾವಣೆಯಲ್ಲಿ ಮತದಾನ: ಪ್ರತಿಕ್ರಿಯಿಸಿದ ಶೇ.88ರಷ್ಟು ಮಂದಿ ಬೆಂಗಳೂರು ನಗರವಾಸಿಗಳು ಕಳೆದ ಪಾಲಿಕೆ ಚುನಾವಣೆಯಲ್ಲಿ ತಮ್ಮ ಮತವನ್ನು ಚಲಾಯಿಸಿದ್ದಾರೆ
· ಮತದಾನ ಮಾಡದಿರಲು ಕಾರಣ: ಪ್ರತಿಕ್ರಿಯಿಸಿದ ಶೇ.40ರಷ್ಟು ಮಂದಿ ಬೆಂಗಳೂರು ನಗರದ ನಾಗರಿಕರು ಕಳೆದ ಚುನಾವಣೆಯಲ್ಲಿ ಮತ ಚಲಾಯಿಸಲು ಮತದಾರರ ಗುರುತಿನ ಚೀಟಿಯನ್ನು ಹೊಂದಿರಲಿಲ್ಲ ಮತ್ತು ಇನ್ನೂ ಶೇ.40ರಷ್ಟು ಮಂದಿ ಚುನಾವಣೆಯ ಸಮಯದಲ್ಲಿ ಬೆಂಗಳೂರಿನಲ್ಲಿ ವಾಸ ಮಾಡುವವರು ಹೊರ ಊರುಗಳಿಗೆ ಹೋಗಿದ್ದರು ಎಂಬುದು ಕಳೆದ ಚುನಾವಣೆಯಲ್ಲಿ ಮತ ಚಲಾಯಿಸದಿರಲು ಪ್ರಮುಖ ಕಾರಣವಾಗಿದೆ.
· ಮುಂದಿನ ಬಿಬಿಎಂಪಿ ಚುನಾವಣೆಯಲ್ಲಿ ಮತದಾನ: ಪ್ರತಿಕ್ರಿಯಿಸಿದ ಶೇ. 93 ರಷ್ಟು ಮಂದಿ ಮುಂದಿನ ಚುನಾವಣೆಯಲ್ಲಿ ಖಂಡಿತವಾಗಿಯೂ ಮತ ಚಲಾಯಿಸಲಿರುವುದಾಗಿ ಅಭಿಪ್ರಾಯ ವ್ಯಕ್ತ ಪಡಿಸಿದರು. 


ಸಮೀಕ್ಷೆಯ ವರದಿಯನ್ನು ಪತ್ರಿಕಾಗೋಷ್ಠಿಯಲ್ಲಿ ಬಿಡುಗಡೆ ಮಾಡಿ ಮಾತನಾಡಿದ ಬಿ.ಪ್ಯಾಕ್ ವ್ಯವಸ್ಥಾಪಕ ಟ್ರಸ್ಟಿ ಮತ್ತು ಸಿಇಒ ಶ್ರೀಮತಿ ರೇವತಿ ಅಶೋಕ್ ಅವರು “ಈ ಸಮೀಕ್ಷೆಯು ಬೆಂಗಳೂರಿಗರ ಅಭಿಪ್ರಾಯಗಳು ಮತ್ತು ದೃಷ್ಟಿಕೋನಗಳನ್ನು ಸಂಗ್ರಹಿಸುವ ಪ್ರಾಮಾಣಿಕ ಪ್ರಯತ್ನವಾಗಿದೆ, ಬಿಬಿಎಂಪಿ ಕೌನ್ಸಿಲ್‌ನ ಕಳೆದ 5 ವರ್ಷಗಳ ಉತ್ತಮ,ಅಷ್ಟು ಉತ್ತಮವಲ್ಲದ ಮತ್ತು ಸೇವಾ ವಿತರಣೆಯಲ್ಲಿನ ಅಂತರವನ್ನು ಪ್ರತಿಬಿಂಬಿಸಲಾಗಿದೆ. ನಾವು ಈ ಒಳನೋಟಗಳನ್ನು ಸರ್ಕಾರಕ್ಕೆ/ಅಧಿಕಾರಗಳಿಗೆ ತಿಳಿಸಲು ಉದ್ದೇಶಿಸಿದ್ದೇವೆ ಇದರಿಂದ ಅವರು ಅಗತ್ಯ ಕ್ರಮಗಳನ್ನು ಕೈಗೊಳ್ಳಬಹುದು ಮತ್ತು ಬೆಂಗಳೂರಿಗರ ನಿರೀಕ್ಷೆಗಳನ್ನು ಪೂರೈಸಬಹುದು.” ಸಭೆಯಲ್ಲಿ ತಿಳಿಸಿದರು

ಆನಂದ ಗುಂಡೂರಾವ್, ಗೌರವ ಸದಸ್ಯರು ಬಿ.ಪ್ಯಾಕ್ ಅವರು “ಈ ಸಮೀಕ್ಷೆಯು ನಾಗರಿಕರು ತಮ್ಮ ದೈನಂದಿನ ಜೀವನದಲ್ಲಿ ಸಾಕ್ಷಿಯಾಗುವ ವಾಸ್ತವಗಳನ್ನು ತಿಳಿಸುತ್ತದೆ. ಬಿಬಿಎಂಪಿಗೆ ಚುನಾಯಿತ ಮಂಡಳಿಯು ಅತ್ಯಗತ್ಯವಾಗಿದೆ ಮತ್ತು ಅನೇಕ ನಾಗರಿಕ ಸಮಸ್ಯೆಗಳಿಗೆ ನಾಗರಿಕ ಕೇಂದ್ರಿತ ಪರಿಹಾರಗಳನ್ನು ಹುಡುಕುವಲ್ಲಿ ತೀವ್ರ ಗಮನಹರಿಸಲು ಸಹಾಯ ಮಾಡುತ್ತದೆ.” ಸಭೆಯಲ್ಲಿ ತಿಳಿಸಿದರು


ಬೆಂಗಳೂರು ನಾಗರಿಕ ಗ್ರಹಿಕೆ ಸಮೀಕ್ಷೆ 2022 ವರದಿಗಾಗಿ ಇಲ್ಲಿಪ್ರವೇಶಿಸಿ: 
https://bpac.in/wp-content/uploads/2022/09/BCP-Survey-Report-2022.pdf





ಬಿ.ಪ್ಯಾಕ್ ಮತ್ತು ಬಿ.ಎಂಗೇಜ್ಡ್ ಬಗ್ಗೆ

ಬೆಂಗಳೂರು ರಾಜಕೀಯ ಕಾರ್ಯಕಾರಿ ಸಮಿತಿಯು ಪಕ್ಷಾತೀತ ನಾಗರಿಕರ ವೇದಿಕೆಯಾಗಿದ್ದು, ಬೆಂಗಳೂರಿನ ಆಡಳಿತ ಮತ್ತು ಜನರ ಜೀವನ ಗುಣಮಟ್ಟವನ್ನು ಸುಧಾರಿಸುವ ಗುರಿಯನ್ನು ಹೊಂದಿದೆ. ಬಿ.ಪ್ಯಾಕ್ ನ ಮುಖ‍್ಯ ಉದ್ದೇಶಗಳೇನೆಂದರೆ, ಬೆಂಗಳೂರಿನಲ್ಲಿ ಉತ್ತಮ ಆಡಳಿತ ಪದ್ಧತಿ, ಸರ್ಕಾರದ ಎಲ್ಲಾ ಹಂತಗಳಲ್ಲಿ ಸಮಗ್ರತೆ ಮತ್ತು ಪಾರದರ್ಶಕತೆ ತರುವಂತೆ ಮಾಡುವುದು. ನಗರದಲ್ಲಿ ಮೂಲಸೌಕರ್ಯಗಳ ಗುಣಮಟ್ಟ ಸುಧಾರಣೆ, ಪ್ರತಿಯೊಬ್ಬ ಪ್ರಜೆಗೆ ಕಾನೂನಾತ್ಮಕ ರಕ್ಷಣೆ ಒದಗಿಸುವಂತಹ ಸುರಕ್ಷಿತ ನಗರವನ್ನಾಗಿ ಬೆಂಗಳೂರನ್ನು ರೂಪಿಸುವುದು. ಪ್ರಜಾಸಕ್ತತೆಯ ಎಲ್ಲಾ ಹಂತಗಳಲ್ಲಿ ಸೂಕ್ತ ಅಭ್ಯರ್ಥಿಳನ್ನು ಗುರುತಿಸಿ ಬೆಂಬಲಿಸುವುದಾಗಿದೆ. https://bpac.in/kannada/


ಇದು ಪ್ರಜಾಪ್ರಭುತ್ವದಲ್ಲಿ ನಾಗರಿಕರ ಸಹಭಾಗಿತ್ವವನ್ನು ಉತ್ತೇಜಿಸಲು ನೆಡೆಸುತ್ತಿರುವ ಕಾರ್ಯಕ್ರಮವಾಗಿದೆ. ಈ ಕಾರ್ಯಕ್ರಮವು ನಗರವನ್ನು ಪ್ರತಿನಿಧಿಸುತ್ತಿರುವ ಚುನಾಯಿತ ಪ್ರತಿನಿಧಿಗಳು, ಸರ್ಕಾರಿ ಸಂಸ್ಥೆಗಳು ಮತ್ತು ನಾಗರಿಕ ಸಮುದಾಯಗಳೊಂದಿಗೆ ಸಂಪರ್ಕ ಸಾಧಿಸುವುದು. ಕಾರ್ಯಕ್ರಮದ ಮುಂದುವರೆದ ಭಾಗವಾಗಿ ಪಕ್ಷಾತೀತ ವೇದಿಕೆಗಳನ್ನು ಒದಗಿಸುವ ಮೂಲಕ ನಗರದ ಆರ್ಥಿಕ, ರಾಜಕೀಯ, ಸಾಮಾಜಿಕ ಮತ್ತು ಪರಿಸರ ವಿಷಯಗಳನ್ನೊಳಗೊಂಡಂತೆ ಕೆಲಸ ಮಾಡುವುದು ಕಾರ್ಯಕ್ರಮದ ಗುರಿಯಾಗಿದೆ.

ನಗರದ ಪ್ರತಿನಿಧಿಗಳ ಕಾರ್ಯವೈಕರಿಯಲ್ಲಿ ಪಾರದರ್ಶಕತೆ, ದಕ್ಷತೆ, ಉತ್ತಮ ಆಡಳಿತ ಅಭ್ಯಾಸಗಳನ್ನು ಅಳವಡಿಸುವ ಮೂಲಕ ನಗರದ ನಾಗರಿಕ ಜೀವನ ಮಟ್ಟವನ್ನು ಹೆಚ್ಚಿಸುವುದಾಗಿರುತ್ತದೆ. ಅಂತಿಮವಾಗಿ ಪ್ರಜಾಪ್ರಭುತ್ವದಲ್ಲಿ ನಾಗರಿಕರ ಭಾಗವಹಿಸುವಿಕೆಯ ಗುರಿಯನ್ನು ಸಾಕಾರಗೊಳಿಸುವುದು ಈ ಕಾರ್ಯಕ್ರಮದ ಉದ್ದೇಶವಾಗಿದೆ. https://bpac.in/b-engaged-kannada/

ಸಂಪರ್ಕಿಸಿ:
ಸಚಿನ್ @ sachiin@bpac.in  | +91- 7349542201
ಶರತ್ @ Sharath@bpac.in | +91-9886196640

